
bouxbien Laujmiz

faenzcieng ndei 3

Mbanj Nyumx Youzcaet

dwg

haenx

Aen mbanj
gyoengqde bang hwnj, raeuz mbouj miz cienz cingj
gyoengqde gwn saek donq haeux, ndoet saek canq
laeuj, gou caeuq daxmeh lij miz beixnuengx mwngz

nyumx youzcaet

hix mboujmiz rengz ngoenzngoenz bae bang
gyoengqde, gij rengz gyoengqde bang ranz raeuz
haenx beij gij rengz daengx ranz raeuz geij bi gya
hwnjdaeuj lij lai, raeuz daengx ranz, gijmaz cungj
mboujmiz, caenhmiz aen ingjsiengq mwngz lo.

Veiz Huj ngawh dwk yawj daxboh gou, daxboh,
mwngz gang] gijmaz? Aen ingjsiengq neix mbouj
dwg aen ranz raeuz law. Caiq gangj lo, mwngz heuh
gou ingj gyoengqde? Ingj gyoengqde gijmaz ha?

Daxboh gou naeuz, mbouj ingj gijmaz, mwngz
couh heuh gyoengqde boux riengz boux youq baihnaj
gangjvah.  Gyoengqde
bouxboux cungj miz haujlai vah yaek caeuq mwngz
gangj, gyoengqde gaenq youq baihnaj
mbawsiengq mwngz gangj baez he gvaq lo, mbouj
saenq mwngz bae yawj gwnz dieg baihnaj mbaw
siengq mwngz, cungj ngaiz gyoengqde caij raeuz
liux.

Veiz Huj engqgya dingq mbouj rox lo, daxboh,
fatseng gijmaz saeh la? Gyoengqde guhmaz ndwn
youq baihnaj mbawsiengq gou gangjvah ne? Gij saeh
neix gaej gangj riu bw, gou youh mbouj dwg
bouxbaed.

Raen Veiz Huj mbouj wngqewngz daxboh gou,
gou simgip lo. Gou gaenq ndoet haj vanj laeuj lo,
yied daeuj yied siengj gangjvah lo, gou naemj,
danghnaeuz gou caiq mbouj gangj, lauheiq couh ganj
mbouj gib lo. Gou naeuz, daeggo, gyoengqde dangq
mwngz dwg bouxbaed lo, mwngz dwg mbouj dwg
siengj yawj gyoengqde youq baihnaj mbawsiengq
mwngz baenzlawz gangj, gou hawj mwngz yienj mbat
he. Gou mbouj rox aen mbei swhgeij seizlawz baenz
hung, ndwn hwnjdaeuj buet daengz dangqnaj
mbawsiengq Veiz Huj bae gvih roengzdaeuj, lumj

aen ingjsiengq mwngz

ndwn

Veiz Ginhdoh mwhhaenx nei:

Gou heuh Veiz Ginhdoh, vunz Duh’ anh Yen
Lahlez Yangh Mbanjgya’ gvangq, gou dwg boux
coemh hoi he, gou gwn mbouj ndei ninz mbouj
baenz. Gou ndwen he coemh sam yiuz hoi, gou gag
dwk conghbauq, gag coq ywbauq, gag diemj bauq,
gag cang yiuz diemj feiz, gou mbouj gamj cingj vunz
ha, danghnaeuz gou cing] vunz dwk conghbauq,
yienghneix ngeihcib gaen hoi gou couh mboujmiz lo,

danghnaeuz gou cingj vunz coq ywbauq, yienghneix
samcib gaen hoi gou couh mboujmiz lo, danghnaeuz
gou cingj vunz diemj bauq, yienghneix hajcib gaen
hoi gou couh mboujmiz lo. Hoi dwg diuzmingh gou
ha, gou baelawz ndaej soengq diuzmingh hawj
bouxwnq ne----+-

Caiq hag Cenz Feih gip nyapnyaj haenx: Veiz
Huj, mwngz mbouj roxnaj gou luba, mwngz lij ndaej
geiq mwngz youq aen ranz nyaeq gou ninz gvaq lwi?
Seizhaenx bwn’ gyaeuj mwngz caengz baenz raez,
buhdaenj hix mbouj baenz ndei, hix caengz rox ingj
dienh’ ingj, mwhhaenx mwngz daeuj ra gou gou
cungj lathnaeuz mwngz dwg daeuj heuh gou son
mwngz gip nyapnyaj ne--::** Gou seizneix gip mbouj
baenz lo, seizneix gou ngoenznaengz bae gip yw,
gijmaz yw gou cungj gip, gwnz Byagya’ gvangq cungj
mbaw lawz gou cungj gwn gvaq, haemz soemj manh,
gou cungj gwn dawzyinx liux, danghnaeuz mboujmiz
gij mbaw neix, gou lij miz rengz ndwn youq danggnaj
mwngz lwi? Gou mbouj ndaej dai, gou yaek caj
mwngz dauqma, ingjingj gou, gou mboujmiz gijmaz
vah gangj, gou couh lwnh gij coh nyapnyaj ndaej gai
baenz cienz haenx hawj mwngz nyi, gij coh haenx
raezrangrang, yaek yungh buenq ngoenz cij gangj
liux. Mbouj rox mwngz haengj mbouj haengj dingq,
danghnaeuz mwngz haengj, gou couh gangj lubw-+----

Gou ca mbouj geijlai dawz gij vunz daeuj ranz
gou youq baihnaj mbawsiengq Veiz Huj gangj gij
vah haenx cungj dauqcungz gangj mbat he, gij
yiengh Mehcunh rumh diuzcag mbawsiengq Veiz
Huj siengj laeghoz haenx gou hix yienj lo, gou mbouj
rox swhgeij hix ndaej yienj baenzneix ndei, lauheiq
dwg aenvih ndoet haj vanj laeuj lo, lauheiq dwg
aenvih gou dwg daegnuengx Veiz Huj. Yienj sat le,
gou baegfofo ninz youq gwnz dieg, seizhaenx
heiglaeuj hwnj lo, gou hwnq mbouj ndaej lo, daxmeh
gou lau gou ngaiz nit, heuh daeggo gou caeuq
daegnuengx gou rag gou daengz henz goengfaex
dawzyangyang haenx bae, yienghneix gou raeuj—
rubrub, cwxcaix raixcaix. Gou ninz youq gwnz dieg
naeuz, Gohuj, mwngz mbouj ingj gyoengqde couh
suenq lo, hoeng mwngz aeu ingj daxboh daxmeh
mwngz ha, gyoengqde dwg boh mehseng mwngz ha,
mwngz hix ingjingj gou, gou dwg daegnuengx mwngz
ha.

Gij saeh gvaglaeng gou couh geiq mbouj ndaej
lo, gou caenh ndaej geiq ranz gou caemrwgrwg,
caemrwg dwk mbouj lumj dwg gvaqcieng.

Daegnuengx gou yungh rengz ngauz gou, de
naeuz, hwnq lo, Mehcunh dai lo! Gou ngaiz de hemq
ndiu, naengh hwnjdaeuj, aen gyaeuj gou lij
ngunhngaungau. Heiqlaeuj lijcaengz gvaq. Mehcunh
dai gou mbouj doeksaet saek di, mbouj dan dwg de,
Veiz Ginhdoh. Liuz Gvangjda. Maj Lieng. Cenz
Feih. Yangz Manjlanz, lij miz gij vunz Mbanjgya—
gvangq bouxlawz sawqmwh dai bae, gou cungj mbouj
doeksaet.

Daegnuengx gou naeuz, dou bae yawjyawj.

Gou ndwn hwnjdaeuj
bakdou, gou fatyienh ranz gou mboujmiz saek boux
youq ranz lo. Gou cam, daxboh daxmeh ne? Daeggo
gyoengqde ne?

Daegnuengx
gvagbae yawj lo.

Daihgaiq dwg byonghhwnz song diemjcung,
gaenq dwg ndwencieng coit lo, gou caeuq daeg—
nuengx gou caij ceijbauq buet bae ranz Mehcunh.
Hoeng, gig vaiq daegnuengx gou couh doiq gou
gangj, mbouj deng, dou byaij loek lo, wnggai gvaq
baihhaenx bae. Daegnuengx gou vix aen mbanj
nyumx youzcael haenx, gizhaenx miz daeng rongh.

riengz de byaij ok

gou naeuz, gyoengqde

gaenq



